
GOUVÈNÈ CUOMO LANSE KONPETISYON DEVLOPMAN POU REVITALIZE ANBA LAVIL NIAGARA FALLS 

 

Buffalo Billion pral sipòte konpetisyon ak pwojè devlopman pou ankourje touris vini nan Niagara Falls 

 

Gouvènè Andrew M. Cuomo te anonse jodi a Eta a ak Vil Niagara Falls pral asosye pou lanse Downtown 

Niagara Falls Development Challenge, yon kokenn konpetisyon pou chwazi yon ekip konseptè, devlopè ak 

operatè wo nivo pou konsevwa epi devlope pwojè ki gen bèl prestiji nan zòn anba lavil ki pral atire 

envestisman prive enpòtan epi akselere revitalizasyon Niagara Falls. Objektif konpetisyon an se transfòme 

Downtown Niagara Falls nan yon destinasyon touristik kap atire epi kenbe vizitè kap soti toupatou nan 

monn lan, grasa konstriksyon ak amelyorasyon enstalasyon ak atraksyon ki disponib nan zòn lan.  

 

“Ak lansman konpetisyon sa, n ap mete nan konpetisyon konseptè ak devlopè ki gen talan pou imajine 

epi pwopoze bèl lide pou transfòme zòn Downtown Niagara Falls kòm destinasyon wo nivo ki pral atire 

touris epi ankouraje envestisman prive,” te deklare Gouvènè Cuomo. “Konpetisyon sa se yon vre 

opòtinite pou chanpyon nan sektè devlopman ak envestisman pou yo konfwonte youn ak lòt isit la nan 

Falls yo ak meyè lide yo ki pral tounen reyalite. Nap chèche pwojè kreyatif kap pote lide tou nèf ki pral 

stimile devlopman prive epi alafen ankouraje vizitè vini nan zòn lan pou yo ka rete pi lontan epi depanse 

plis nan kominote a. Kidonk pandan konpetisyon sa fenk ap kòmanse a, nou deja konnen kiyès ki pral 

genyen - se moun nan rejyon Lwès New York menm.” 

 

Majistra Vil Niagara Falls Paul Dyster te di konsa, “Se yon konpetisyon ak lide tou nèf kap pote pwogrè 

nan Niagara Falls. Konpetisyon Gouvènè a pral konfwonte konsèp kont konsèp ki gen meyè pwojè kap 

genyen yo. Lotre jou nou te wè yon enterè sèten nan envestisman anba lavil Niagara Falls. Angajman 

$40 milyon sa kap pote chanjman pral lanse lòt devlopman prive ki nesesè pou kreye yon esperyans 

Niagara Falls familyal enteresan.”  

 

Pou kounye a, Niagara Falls atire uit milyon vizitè chak ane –plis pase pifò pak nasyonal yo epi prèske 

double kantite vizitè nan Grand Canyon la – men gen mwens vizitè ki rete dòmi ak depanse nan rejyon 

an. Pèt resèt sa ka jwen esplikasyon nan kantite limite ak kalite enfrastrikti nan zòn Niagara Falls la ki 

bloke kapasite rejyon an pou l kapitalize nèt sou milyon vizitè nan rejyon an.  

 

Downtown Niagara Falls Development Challenge pral jere bezwen sa grasa kreyasyon yon plan 

enteresan anpil pou asire kwasans touris ak pou stimile devlopman enfrastrikti touristik amelyore ak plis 

pwogram ak atraksyon tou nèf. Konpetisyon an gen kòm objektif devlopman ki pral ankouraje touris rete 

pi lontan epi depanse plis pandan y ap apresye nati, eritaj, achitekti ak debouche ki genyen atravè rejyon 

an, anplis mèvèy natirèl Niagara Falls yo. 

 

Yon fon $40 milyon pral sipòte kou konpetisyon ak prim ankourajman yo pou devlopman. Fon an pral 

gen ladann $4 milyon chak ane kap soti nan resèt City of Niagara Falls kap konplete ak $4 milyon chak 

ane kap soti nan envestisman Buffalo Billion Eta a pandan senk lane. Gwo envestisman prive ka jwenn 

sipòp fon an si li konte sou resous piblik; kreye devlopman enpòtan anba lavil la; enfrastrikti pou touris 

oubyen atraksyon touristik nan zòn anba lavil la; epi koresponn ak Buffalo Billion Investment Plan 

Western New York Regional Economic Development Council la, nòm konsepsyon City’s Comprehensive 

Plan ak USA Niagara Development Corporation (USA Niagara) yo. 

 

Komite seleksyon konpetisyon an pral fè yon patenarya ant Eta a ak Vil la. Manm komite a pral pibliye 

nan yon dat pi devan. Komite a pral gen sipò Empire State Development ak sikisal li a, USA Niagara, pou 

konsevwa konpetisyon an, devlope yon Apèl Dòf (RFP) epi negosye dènye akò ak kontra pou chak 

sibvansyon. 

 

Nan mwa desanm, komite a pral anonse piblikasyon RFP a pou konsevwa ak devlope enfrastrikti ak 

destinasyon touristik pou konpetisyon ak repons yo ki dwe rive nan mwa janvye. Komite a pral 

seleksyone meyè pwopozisyon konsepsyon-devlopman epi anonse gayan yo san pèdi tan.  

 

Anons sa se dènye nan yon seri inisyativ devlopman ekonomik Gouvènè Cuomo bay priyorite nan 

Niagara Falls tankou:  

• Negosye yon akò pou ansyen pwojè devlopman otèl Hamister Group, Inc. ki te bloke;  

• Anpeche fèmti  eskisyon nan bato nan bèl peyizaj Maid of the Mist lan;  

• Envesti $25 milyon nan modènizasyon resan ak planifye nan Niagara Falls State Park; 

• Redevlopme Rainbow Centre Mall ki vid la pou plizyè itilizatè.  

• Transfòme Robert Moses Parkway la pou kreye yon santye pwomnad anivo ak vitès limite ki pral 

rekonekte anba lavil ak Falls yo epi kreye opòtinite pou touris ak rezidan yo ka jwi rivyè a; 

• Devlope yon otèl wo nivo ak pwojè renovasyon Fallside Hotel la; epi  

• Sipòte pwojè renovasyon otèl yo pwopose yo pou pote plis pase 500 chanm otèl 500 nan Niagara Falls.  

 

“Konpetisyon pote pwogrè—se konsèp isit la,” te deklare Gouvènè Adjwen Robert J. Duffy. “Anplis 

milyon dola kòm yon pri pou meye ide yo, inisyiativ sa pral bay biznis nan rejyon an yon chans pou yo 

konsevwa aparans ak santiman Niagara Falls pou ane kap vini yo. Mwen di bravo pou Gouvènè a pou lòt 

plan chaje ak lide ki pral stimile devlopman ekomik isit nan Lwès New York, epi nou espere wè kwasans 

soti nan konpetisyon sa.” 

 

Howard A. Zemsky, Koprezidan Western New York Regional Economic Development Council ak 

Managing Partner Larkin Development Group Managing, te di konsa, “Touris se yon sektè enpòtan pou 

yo mete atansyon sou li nan plan Buffalo Billion an. Konpetisyon sa pral jenere nouvo devlopman ki chita 

sou siksè Gouvènè Cuomo reyalize ak amelyorasyon ki fèt nan Niagara Falls State Park ak akò Maid of 

the Mist la.” 

 

Doktè Satish K. Tripathi, Koprezidan Western New York Regional Economic Development Council ak 

Prezidan University at Buffalo, te di konsa, “Buffalo Billion an konsevwa pou l envesti nan lavni pou 

kreye nouvo opòtinite ki pral gen yon efè manch long sou Lwès  New York. Konpetisyon kreye sinèji ide 

kap vin reyalite atravè itilizasyon lajan ki nan inisyativ Buffalo Billion an. WNYREDC an ap tann pou l 

rantre nan apwòch san parèy sa pou jwenn solisyon inovatè pou revitalizasyon Niagara Falls grasa 

ankourajman pou touris pwolonje vakans yo epi jwi nouvo atraksyon familyal yo.” 

 

Senatè George Maziarz te di konsa, “Kiyès ki gen lide ki vo plizyè milyon dola ki pral genyen nan 

konpetisyon sa? Ak lavni Niagara Falls ki menase, n ap mande meyè chanpyon ak sa ki pi entelijan nan 

domèn lan pou yo patisipe lè Eta New York ap bay siyal lansman konpetisyon an pou yon pi bèl avni pou 

rezidan ak touris Niagara Falls yo. Nou dwe konstwi sou momentòm envestisman Gouvènè Cuomo yo 

kreye a nani Maid of the Mist ak amelyorasyon nan yon pak piblik san parèy nou an.” 

 

Manm Asanble John Ceretto te di konsa, “Konpetisyon a se yon konpetisyon fewòs kap kreye Niagara 

Falls n ap reve a. Gouvènè Cuomo bannou opòtinite pou prepare dekò a pou devlopman prive fiti ak 

konpetisyon san parèy sa. M ap mande devlopè, moun ki nan biznis ak jeni nan maketin pou ale pran 

meday lò a—se chans ou pou fè vil nou an klere.” 

